
İŞİN ÜMUMİ SƏCİYYƏSİ 
 

Mövzunun aktuallığı. Çoxəsrlik tarixi inkişaf yolu keçmiş memuar 
və tərcümeyi-hal ədəbiyyatı xalqın elm və mədəniyyət tarixi ilə sıx bağlı bir 
janrdır. Qarşısında qoyulan əsas tələb obyektiv gerçəkliyin, sənədlərə, 
faktlara və şahidlərin xatirələrinə əsaslanan məlumatların işıqlandırılması 
olduğundan ayrı-ayrı şəxsiyyətlərin ədəbi portretinin yaranmasında, həyat 
və yaradıcılıqlarının işıqlandırılmasında bu ədəbiyyatın rolu misilsizdir. Bu 
rolun qiymətləndirilməsi zamanı Azərbaycan qadınının memuar yaradıcılığı 
da ayrıca dəyərləndirilməlidir. Çünki, Azərbaycan memuar ədəbiyyatını 
qadın memuarçılarsız və qadın memuar qəhrəmanlarısız təsəvvür etmək 
qeyri-mümkündür. 

Tədqiqata cəlb olunmuş memuar ədəbiyyatının mühüm bir qismini 
“siyasi ilıqlıq” illərinin  memuarçı qadınlarının xatirələri təşkil edir. Həmidə 
Məmmədquluzadənin “Cəlil Məmmədquluzadə haqqında xatirələrim”, 
Dilbər Axundzadənin “Müşfiqli günlərim”, Müşkinaz Cavidin “Cavidi 
xatırlarkən”, Rafael Hüseynovun “Cavidlər”, Ziya Bünyadovun “Qırmızı 
terror”, Sürəyya Ağaoğlunun “Bir ömür böylə keçdi” memuarları sovet 
dövrünün keşməkeşli anlarında məhv edilmiş böyük Azərbaycan ədib, 
dramaturq və şairlərinin həyat yoluna həsr olunub. Həmin əsərlər sovet 
senzurasının təzyiqi altında olduğundan bir çox mətləblərin izahı yarımçıq 
qalmışdır. Amma, bununla belə, bu əsərlər Azərbaycanın böyük şəxsiy-
yətlərinin həyatını izləməklə yanaşı, həm də dəhşətli tarixi dövrün real 
mənzərəsini yaratmaq baxımından mühüm əhəmiyyətə malikdir.  

Memuar və tərcümeyi-hal ədəbiyyatı həmin əsərləri qələmə alan və o 
faciələri yaşayan Azərbaycan qadınının həyatına güzgü tutur, onun çətin 
həyat yolunu, mübarizəsini, azadlıq arzusunu gözümüz önündə canlandırır. 
Ölkəmizin müstəqillik qazanmasından sonra keçmişə real baxış, milli-
mənəvi dəyərlərin qiymətləndirilməsi, sovet dövrünə xas olan problemlərin 
obyektiv şərhi mühüm aktuallıq kəsb edir. 

Azərbaycan memuar ədəbiyyatı həmçinin sovet senzurasına xas 
cəhətləri üzə çıxarmaq, insanların fikir və ideyalarının ifadəsinə imkan 
verməyən buxovların, onlara qarşı müqavimətin mahiyyətini açıqlayır. 70 
illik tariximiz nə qədər təhriflərə məruz qalsa da, o dövr Azərbaycan 
insanının ucalığını, yenilməzliyini təsdiqləyən mənbələrdən biri də məhz 
xatirələr, memuarlar, tərcümeyi-hallardır. Bu əsərlərin üstün cəhəti həm də 
ədəbiyyata və onu yaradanlara tətbiq edilən siyasi-mənəvi təzyiqləri əks 
etdirməsidir.  

Mövzunu aktuallaşdıran əsas səbəblərdən biri də memuar və 
təcümeyi-hal ədəbiyyatının əsas məhvərində İnsanın dayanmasıdır. İnsan 
konsepsiyası, İnsan taleyi həmişə bəşəriyyəti düşündürmüş, ədəbi yaradıcılı-
ğın əsas istiqamətlərindən birini təşkil etmişdir.  Bu gün də insan amili 
ədəbiyyatşünaslığımızda ciddi elmi maraq mərkəzindədir. Sadalanan 
aspektlər birlikdə, vəhdət halında dissertasiyanın elmi aktuallığını tə-
min edir. 

Tədqiqatın obyekti və predmeti. Tədqiqatın əsas obyektini qədim 
dövrlərdən günümüzə qədər müxtəlif dillərdə qələmə alınmış memuar və 
tərcümeyi-hal ədəbiyyatları haqqında informativ materiallar, predmetini isə, 
əsasən, sovet dövründə qadın memuarçıların qələmə aldıqları və qadınlar 
haqqında yazılan memuar və tərcümeyi-hal ədəbiyyatı təşkil edir. 

Tədqiqatın məqsəd və vəzifələri. Tədqiqatın başlıca məqsədi Azər-
baycan memuar ədəbiyyatında qadın obrazlarını və eləcə də Azərbaycanın 
qadın memuarçılarının yaradıcılığını araşdırmaqdır. Bu məqsədin 
reallaşdırılması üçün başlıca vəzifələr aşağıdakı kimi müəyyənləşdirilir:  

– Azərbaycan memuar və bioqrafik ədəbiyyatı barədə dolğun təsəv-
vür yaratmaq; 

– Memuar ədəbiyyatında insan konsepsiyası ilə sıx bağlı olan zaman 
və tale məsələlərinə, mistik elementlərə və səbəblərinə, bu ədəbiyyata xas 
sənədlilik və bədiilik konseptinə aydınlıq gətirmək; 

– Keçmiş aristokrat təbəqəni təmsil edən, bəy və xan zümrəsindən 
olan xanımların bolşevik dönəmindəki sosial-siyasi durumunu əks etdirən 
memuarları və tərcümeyi-hal ədəbiyyatını tədqiq etmək; 

– Stalin repressiyalarının qurbanı olmuş görkəmli ədib və şairlərin 
qadın ailə üzvlərinin həyatını işıqlandıran memuarları araşdırmaq; 

– Azərbaycanın məşhur qadın incəsənət xadimlərinin sənət yolundakı 
problemlərinin memuar ədəbiyyatındakı təzahürünü açıqlamaq. 

Tədqiqatın elmi yeniliyi. Dissertasiyada mövzu ilə bağlı bir sıra elmi 
yeniliklər əldə edilmişdir. Onları tematik baxımdan aşağıdakı kimi qruplaş-
dırmaq olar: 

–Azərbaycan ədəbiyyatında memuar və tərcümeyi-hal ədəbiyyatının 
sərhədləri müəyyənləşdirilir, elmi araşdırma səviyyəsində memuar, 
bioqrafiya, avtobioqrafiya janrlarının əsas xüsusiyyətləri öyrənilir; 

– Tədqiqata cəlb edilən nümunələr əsasında memuar və bioqrafik 
ədəbiyyatda sənədlilik və bədiilik məsələləri tədqiq edilir; 

– Memuar və bioqrafik ədəbiyyatda zaman və tale konsepsiyaları 
araşdırılır. Xatirələrdə bəhs olunan və onların yazıya alındığı dövrlə bağlı 

ikili zaman məsələsinə toxunulur və bunun sovet memuarçılığına xas 
özəllikləri şərh olunur; 

– Memuar ədəbiyyatına xas mistik elementlər və onların səbəbləri, eləcə 
də ifadə özünəməxsusluqları öyrənilir; 

– Memuar və sovet senzurası problemindən tədqiqatın mövzusu 
aspektində bəhs edilir; 

– Görkəmli Azərbaycan ədib və şairlərinin – Cəlil Məmmədqulu-
zadənin, Hüseyn Cavidin, Mikayıl Müşfiqin qadın memuarçıların 
yaradıcılığında əks olunmuş ədəbi portreti öyrənilir; 

– Azərbaycan mühacirət ədəbiyyatı ilə bağlı qadın memuarçılığı, 
konkret olaraq S.Ağaoğlunun atası Əhməd Ağaoğlu haqqındakı xatirəsi 
araşdırılır; 

– Memuar ədəbiyyatındakı kiçik hekayətlərin, həyat tarixçələrinin 
qəhrəmanların ədəbi portretinin yaranmasındakı əhəmiyyəti müəyyənləş-
dirilir. 

Mövzunun işlənmə dərəcəsi. Azərbaycan ədəbiyyatında memuar-
ların tədqiqi tarixi XX əsrin sonlarına təsadüf edir. Zəngin memuar 
ədəbiyyatımız olmasına baxmayaraq, bu sahənin araşdırılması uzun müddət 
diqqətdən yayınmışdır. XX əsrin 70-ci illərindən başlayaraq bədii 
publisistikanın problemlərinə həsr olunmuş bir sıra tədqiqatlarda memuar 
ədəbiyyatı ilə bağlı nəzəri fikir və mülahizələr yer almışdır. Sözügedən əsrin 
90-cı illərində isə tərcümeyi-hallar, səyahətnamələrlə bağlı məqalələr və 
tədqiqat əsərləri yazılmışdır. Həmin tədqiqatlar sırasında İ.Cəfərovun 
“Azərbaycan ədəbiyyatında səyahətnamə” adlı namizədlik dissertasiyasını 
(1999), F.Mehdinin “Azərbaycan bədii publisistikasının sənətkarlıq 
problemləri” (1973) və b. əsərlərin adlarını qeyd etmək olar.  

XXI əsrdən başlayaraq memuar ədəbiyyatının sistemli öyrənilməsi ilə 
bağlı tədqiqat əsərləri nəşr edilmişdir. Ə.Rəsulovun “Türk sənədli-bədii 
nəsri” (2004) monoqrafiyası, Ə.Əsgərlinin “Xəlil Rza Ulutürkün elmi-tarixi 
memuarlarında millilik və xalqçılıq məsələləri”, N.Ələkbərlinin “Xatirələr 
qanadında (Əli Kərimə həsr olunmuş əsərlər haqqında)” məqalələri memuar 
ədəbiyyatının tədqiqi sahəsində atılan uğurlu addımlardır. Azərbaycan 
memuar ədəbiyyatının zəngin inkişaf tarixi, nəzəri və təcrübi aspektləri 
əhatəli və sistemli şəkildə ilk dəfə Nailə Səmədovanın “Azərbaycan 
memuar ədəbiyyatı tarixi” (2006) adlı fundamental monoqrafiyasında tədqiq 
edilmişdir. 

 Tədqiqatın nəzəri-metodoloji əsası. Tədqiqatın metodoloji əsasında 
Azərbaycan və dünya ədəbiyyatşünaslığının elmi-nəzəri nailiyyətləri 
dayanır. Dissertasiya yazılarkən, əsasən analitik və müqayisəli təhlil 
metodlarından istifadə edilmişdir. 

Tədqiqatın elmi-nəzəri və təcrübi əhəmiyyəti. Dissertasiyadan 
bundan sonra bu mövzuda yazılacaq əsərlərdə mənbə kimi istifadə edilə 
bilər. Araşdırmanın nəticələrindən “Azərbaycan ədəbiyyatı tarixi”nin 
müvafiq bölməsinin yazılmasında və ali məktəblərin filologiya 
fakültələrində xüsusi kursların tədrisində faydalanmaq olar. 

  Tədqiqatın aprobasiyası. Dissertasiya işi Azərbaycan Dövlət Peda-
qoji Universitetinin  Elmi Şurasında təsdiq olunmuş, həmin Universitetin 
Azərbaycan ədəbiyyatı tarixi kafedrasında yerinə yetirilmişdir. Dissertasiya-
nın əsas müddəaları və nəticələri həmin kafedranın iclaslarında müzakirə 
olunmuşdur. Tədqiqatın əsas nəzəri müddəaları, başlıca elmi yenilikləri 
müəllifin  bir monoqrafiyasında və Azərbaycan Respublikasının Prezidenti 
yanında Ali Attestasiya Komissiyasının tövsiyə etdiyi məcmuələrdə, eyni 
zamanda xarici ölkələrin nüfuzlu elmi nəşrlərində dərc etdirdiyi elmi 
məqalələrində, onun  bir sıra Beynəlxalq və Respublika səviyyəli elmi 
konfranslardakı məruzələrində öz əksini tapmışdır.    

Tədqiqatın quruluşu. Dissertasiya işi giriş, üç fəsil, nəticə və istifa-
də edilmiş ədəbiyyat siyahısından ibarətdir. 

 
TƏDQİQATIN  ƏSAS MƏZMUNU 

 
Dissertasiyanın I fəsli “Memuar və tərcümeyi-hal ədəbiyyatının 

ümumi səciyyəsi və inkişaf tarixi” adlanır. Həmin fəslin “Memuar və 
tərcümeyi-hal ədəbiyyatının tarixi inkişafı” adlı I yarımfəslində janrın 
terminoloji aspektinə, eləcə də təşəkkülü və inkişaf mərhələlərinə aydınlıq 
gətirilir.   

“Memuar” fransız sözü olub (memories) “xatirə” deməkdir. Bu janr 
müəllifin şəxsən iştirakçısı və yaxud şahidi olduğu real hadisələrin rəvayəti-
dir. Təhkiyə üsuluna, vahid süjetə riayət edilməsinə, hadisələrin xroniki 
xarakterinə və faktlara istinad etməsinə görə memuarlar “gündəliyə” bənzə-
yirlər. Amma, əgər gündəlik publika üçün deyil, müəllifin özü üçün 
ardıcıllıqla yazdığı gündəlik hadisələrin qeydidirsə, memuar ədəbiyyatı 



7 

məhz oxucu üçün nəzərdə tutulur. Memuar ədəbiyyatı ilə tarixi roman və 
bioqrafiya ədəbiyyatı arasında da müəyyən yaxınlıqlar vardır1.Tarixi 
romandan fərqli olaraq memuar ədəbiyyatına tarixi xronikaya riayət 
edilməməsi və süjet dağınıqlığı xasdır. 

 Dünya ədəbiyyatında memuar janrının yaranması tarixi çox 
qədimdir. Memuarçılıq və tərcümeyi-hal elementlərinin daşüstü yazılardan 
başlayan qədim abidələrdə belə mövcudluğu söylənilir. Ədəbiyyatşünaslar 
bir qayda olaraq Ksenofontun Sokrat barədə yazdığı “Xatirələr” əsərini 
memuar ədəbiyyatının ilk nümunəsi sayırlar.  

Memuar janrı ictimai-siyasi proseslərlə, tarixi hadisələrlə sıx bağlı bir 
janrdır. Məhz buna görə, də ictimai-siyasi durumun gərginləşdiyi və yaxud 
bəşəriyyətin mənəvi yüksəlişində irəliləyişlər olduğu dövrlərdə bu janr daha 
da inkişaf etmişdir.  

Memuar ədəbiyyatının yeni bir axını Sovetlər imperiyasının dağılma-
sından sonra başladı və  ədəbiyyatda sənədli yönümə, faktlara, real hadisələ-
rin təsvirinə meyl artdı. Bu da öz növbəsində memuar, tərcümeyi-hal, tarixi 
oçerk kimi janrların çiçəklənməsi ilə müşahidə olunurdu. 

Мemuar və bioqrafik ədəbiyyata xas olan əsas cəhətlərdən biri də real 
faktlara, sənədlərə, hadisələrə əsaslanmaqdır. Bəzi müəlliflərin əsərlərində 
sənədlilik tam üstünlük təşkil edib, bədiiliyə, demək olar ki, heç bir yer 
qoyulmur. Buna misal olaraq Z.Bünyadovun “Qırmızı terror”, Cəlal 
Qasımovun “Əsrin qiyamət çağı”, “Yaddaşın bərpası”  əsərindəki “istintaq 
işi” üslubunu göstərə bilərik.  

Qadın memuarçılar isə bir qayda olaraq qəhrəmanların portretini 
yaradarkən öz xatirələrinə istinad edir və bir çox hallarda bu xatirələri qadın 
qələminə xas hissiyyatla və bədii bir tərzdə təqdim edirlər. Belə əsərlərə 
misal olaraq H.Məmmədquluzadənin, D.Axundzadənin, Müşkinaz və Turan 
Cavidlərin, S.Ağaoğlunun yaradıcılığını göstərə bilərik. Bu müəlliflər öz 
yaxınları ilə bağlı xatirələrini əks etdirdiklərindən onların yaradıcılığında 
yaddaş amili mühüm rol oynayır. Bu əsərlərdə məktublara da müəyyən yer 
verilir.“Görkəmli adamların həyatı “ silsiləsindən olan “Zərifə Əliyeva” 
əsərini də elmilik və sənədliliklə bədiiliyin qovşağında yaranan əsər hesab 
edə bilərik.  

Azərbaycan memuar və tərcümey-hal ədəbiyyatında xüsusi bir mər-
hələ kimi R.Hüseynovun və Anarın yaradıcılığını göstərə bilərik. Hər iki 
                                                            

1 Левицкий Л.А. Мемуары. Литературный энциклопедический словарь. Москва: 
Советская энциклопедия, 1987, с. 216. 

müəllifin əsərlərində real faktlar və hadisələrə istinad edilsə də, bu hadisə-
lərin təsviri yüksək yazıçı sənətkarlığı ilə qələmə alınmışdır. 

I fəslin “Memuar və tərcümeyi-hal ədəbiyyatının konseptosferası” 
adlı II yarımfəslində bu janrların sərhədləri dəqiqləşdirilir. 

Ədəbiyyatşünaslıqda memuar və tərcümeyi-hal ədəbiyyatının sərhəd-
lərinin müəyyənləşdirilməsi həmişə problematik bir məsələ olmuşdur. 
Akademik İsa Həbibbəyli memuar janrının sərhədlərini müəyyənləşdirərkən 
aşağıdakı prinsipləri vurğulayır: Memuar tale, şəxsi həyatla bağlı bir janrdır. 
Burada hadisələr daha çox bir şəxsin ətrafında cərəyan edir. Romandan 
fərqli olaraq memuar ədəbiyyatında çoxplanlılıq yoxdur. Memuar ədəbiyya-
tında uydurma, bədii təxəyyülün məhsulu olan əhvalat və xarakterlər olmur; 
Memuarlar obyektiv olduğu qədər də bədii olur2. 

Memuarlar ilk növbədə yazıçının şəxsi həyatı, müşahidələri ilə bağlı 
olduğundan o bir növ həmin yazıçının etik, estetik ideallarının tərənnümünə 
çevrilir. Burada hadisələrə fərdi yanaşma, eləcə də yazıçının öz şəxsi prin-
sipləri əsas rol oynayır. Memuar ədəbiyyatına xas başqa bir cəhət, mistika-
ya, hadisələrin əsrarəngiz, sehrli təsvirinə meyldir. Memuar ədəbiyyatına 
xas cəhətlərdən biri də bu işlə, təkcə peşəkar yazıçıların deyil, hər bir kəsin  
məşğul ola  bilməsidir.  

Qeyd etdiyimiz kimi, memuar ədəbiyyatına yaxın janr tərcümeyi-
haldır. Bu janrın iki növü – bioqrafiya və avtobioqrafiya məlumdur. 
Bioqrafiya yunan sözü olub “ömrün təsviri “(bios –həyat, ömür, grapso – 
yazıram) deməkdir. Avtobioqrafiya “öz həyatımı yazıram” anlamına gəlir 
(avtos - özüm, bios- həyat, ömür, grapso – yazıram). Bu janrlara yaxın janr 
agioqrafiyadır. Agioqrafiya müqəddəslərin həyatını təsvir edən əsərləri 
əhatə edir. Dünya ədəbiyyatında “Müqəddəs Avqustinin etirafı” (III əsr) 
əsəri avtobioqrafik janrın ilk nümunəsi sayılır3. Avtobioqrafiyanı 
memuardan fərqləndirən cəhət də, məhz insanın öz aləminə, öz mənəvi 
dünyasına qapılmasıdır. Düzdür, bu əsərlər ətrafda baş verən hadisələrə, 
ictimai-siyasi proseslərə yad deyil, amma əsas prioritet müəllifin öz həyatı, 
öz düşüncələri olaraq qalır. Memuarda isə əsas diqqət ətraf fona, tarixi 
hadisələrə, ictimai-siyasi proseslərə yönəlir.  

Bioqrafik və avtobioqrafik ədəbiyyat bütöv bir insan ömrünü əks 
etdirdiyi kimi, bu həyatın bir anını da əks etdirə bilər. Məhəmməd Füzulinin 

                                                            

2 Həbibbəyli İ. Məmməd Cəfər Cəfərovun tale romanı “Xatirələr”. Ədəbiyyat qəzeti, Bakı, 
2009, 24 aprel, s.1-3. 
3The Confessions of Saint Avqustine. Transtated by Edvard Bouverie Pusey. books. google. 
Com. 

Nişançı paşaya ünvanladığı “Şikayətnamə” risaləsində şairin həyatının kiçik 
bir epizodu əks olunub. 

I fəslin III yarımfəslində “Memuar ədəbiyyatında zaman konsepsi-
yası” incələnir.  

Zaman konsepsiyası memuar və tərcümeyi-hal ədəbiyyatında çox 
böyük əhəmiyyət kəsb edir. Mövzusu insan taleyi olub mərkəzində insan 
dayandığından və müəyyən zaman çərçivəsinə alınmış hadisələr nəql 
olunduğundan zaman və onunla bağlı tale anlamları bioqrafik əsərlərin 
başlıca istiqamətinə çevrilir. 

 Azərbaycan ədəbiyyatında Rafael Hüseynovun “Cavidlər” bioqrafik 
romanı zaman konsepsiyasına münasibət və zamanın poetikası, eləcə də 
onun ifadə üsulları baxımından unikal bir əsərdir. Əsərin ilk cümlələrindən-
cə zaman anlamının abstrakt, hətta bir qədər absurd, ağlasığmaz cəhətləri 
canlanır. Keçmış, indi, gələcək anlamları qarışır, zaman zamanlığından 
çıxır: “Zaman əriyib-əriyib yox oldu. Otuz il, qırx il, əlli il... min il keçdi. 
Bu qadının kədərli gözləri dumanlandı. Keçmış, bu gün, gələcək sərhəd-
lərini itirdi, bir nöqtədə dayandı. Məhz belə idi. Zaman zamanlığından 
çıxmışdı. Vaxt donmuşdu”4. 

“Cavidlər” bioqrafik romanı isə heç bir nəsr janrının çərçivəsinə 
sığmayan bir sıra xüsusiyyətlərə malikdir: burada zamana sənətkar münasi-
bəti sırf bədii aspektdə verilir və bədii zaman real zamanı üstələdiyindən, 
hadisələr arasındakı xronoloji ardıcıllıq pozulur.  

Memuar ədəbiyyatında zaman konsepsiyasına xas olan digər cəhət, 
onun şəxsləndirilməsi, bəzən insan, bəzən heyvan cildində təsəvvür 
olunmasıdır. R.Hüseynovun “Cavidlər”ində gecənin antropomorfik obrazı 
ilə rastlaşırıq5. Əsərdə Cavid poeziyasından gətirilən bir nümunə də zamanla 
bağlı təşbihin işlənməsi baxımından diqqəti cəlb edir: 

Hey fələk, keçdi zaman dalğa kibi, 
Eylə bir dalğa ki, qorxunc, əsəbi.  
Fəslin IV yarımfəslində “Memuar ədəbiyyatında mistisizm ele-

mentləri və səbəbləri”nə aydınlıq gətirilir. 
Memuar ədəbiyyatı mahiyyət etibarilə real hadisələrə, sənədli faktlara 

əsaslanan bir ədəbi janrdır. Bu janrın əsasında xatirələr dayanır. Aristotel 
insan yaddaşından və xatirələrindən bəhs etdiyi “Yaddaş və xatirələr 
haqqında traktat” əsərində göstərmişdir ki, yaddaş həm insana, həm də 
heyvana xas olan bir xüsusiyyət olduğu halda, xatirə ancaq insana xasdır. 
                                                            

4 Hüseynov R. Cavidlər. Bakı: İşıq, 1988, s.153. 
5 Yenə orada, s. 183. 

Xatirə bu və ya digər obrazın yaddaşda axtarılmasıdır və o ancaq düşünmək 
qabiliyyətinə malik olan fərdlərə xasdır6. Memuar və tərcümeyi-hal ədəbiy-
yatı xatırlamaq qabiliyyətinə malik yeganə canlı varlıq olan İnsanın 
özündən bəhs edən bir janrdır.  

Memuar ədəbiyyatında fatalist düşüncə nisbətən qabarıq olur. 
“Fatalizm” sözünün əsasında “fatum” (tale) sözü dayanır. Bu dünyagörüşü 
hər bir hadisəni, hər bir insan hərəkətini qabaqcadan yazılmış, proqramlaş-
dırılmış bir taleyin təzahürü kimi qəbul edir. Fatalizmin özünün bir neçə 
istiqaməti vardır. Bəzi fatalistlər həyatın dərkində irrasional düşüncəni əsas 
tutub hər bir hadisədə qaranlıq bir taleyin izlərini görürlər. Teoloji fatalizm 
hər bir hadisə və taleyi Allahın iradəsi ilə bağlayır. Rasional fatalizm isə hər 
bir şeyin əsasında səbəb-nəticə əlaqəsini görür7. 

Fatalist düşüncə insan taleyini fövqəltəbii qüvvələrlə bağladığından o, 
mistisizmlə vəhdətdə olmuşdur. Memuar ədəbiyyatında mistisizmin yer 
almasının başlıca səbəbi də budur. Sənədli hadisələrə istinad edən memuar 
ədəbiyyatında mistik-fatalistik əhval-ruhiyyənin özünə yer alması 
paradoksal görünsə də, bu reallıqdır. Memuar ədəbiyyatında real hadisələrin 
təsviri, siyasi-ictimai məsələlər, hətta gündəlik həyat hadisələri bəzən mistik 
əhval-ruhiyyə, fatalist düşüncə ilə sıx vəhdət təşkil edir. Bu istiqamət 
xüsusilə repressiya dövrünə aid memuar ədəbiyyatında güclüdür. Bu 
baxımdan Rafael Hüseynovun “Cavidlər” bioqrafik romanı xüsusi maraq 
doğurur. Burada real aləmlə ruhlar dünyası vəhdətdə təsvir olunur, o dünya-
bu dünya anlamları arasındakı sərhədlər götürülür, xəyal aləmi reallıqla 
çulğaşır, gerçək yuxu gələcəyin xəbərdarlığı kimi təqdim olunur, ağlın, hiss 
və duyğuların çatmadığı hadisələr – ürəyə damma, sınamalar və s. ilə qəhrə-
manlara agah olur və əsər boyu Cavidin poeziyası, sanki onun öz həyatının 
qabaqcadan yazılmış manifesti kimi səslənir. Mistik elementlər Anarın 
“Sizsiz” əsərində də müəyyən yer tutur.  

İkinci fəsil “Azərbaycanın qadın memuarçıları” adlanır və onun I 
yarımfəslində “Həmidə Məmmədquluzadə və onun  “Mirzə Cəlil haq-
qında xatirələrim” əsəri araşdırılır. 

                                                            

6 Аристотель.  О памяти и воспоминании. Пер. с греч. и  комментарии 
 О.С.Гаврюшкиной, В.Л.Иванова // Вестник Русского Христианского Гумани-
тарного института, 1997, №1, с. 453. 
7  Философскии энциклопедическии словарь.   Подгот. А.Л.Грекулова и др. Москва:  
Сов. энциклопедия, 1989, с.368. 

Azərbaycan memuar ədəbiyyatının inkişafında qadın memuarçılar 
böyük rol oynamış, misilsiz xidmətlər göstərmişlər. Onların içərisində Hə-
midə xanım Məmmədquluzadənin xüsusi yeri vardır. Onun “Mirzə Cəlil 
haqqında xatirələrim”8 adlı xatirə kitabı həm böyük sənətkar Cəlil Məm-
mədquluzadənin həyat və yaradıcılığını öyrənmək, həm XX əsrin 
əvvəllərindən əsrin üçüncü onilliyinin ortalarınadək Azərbaycanın ictimai- 
siyasi vəziyyətini araşdırmaq, həm də bu təlatümlü dövrdə Azərbaycan 
qadınının problemlərinə nəzər salmaq baxımından dəyərli bir mənbədir. 
Əsərin əhəmiyyəti ilk növbədə onun ilkin şəklində gündəlik formasında 
yazılmasındadır. Bu da təbii ki, memuarın sənədlilik baxımından 
əhəmiyyətini artırır. “Müəllifin dörd il üzərində işlədiyi xatirələri rus 
dilində, hər biri 20 vərəqdən ibarət 59 şagird dəftərində yazılmışdır. 
Xatirələrin əsli Respublika Əlyazmaları Fondunda saxlanılmaqdadır9. 

Həmidə xanımın xatirələrindən belə bir fikir hasil olur ki, Mirzə Cəlil 
rəsmən həbs edilməsə də, o da qırmızı terrorun, sovet repressiyasının qurba-
nı olmuşdur. O, mənən özünü həbsxanada hiss etmiş, ölkəsinin, xalqının, 
əzizlərinin, övladlarının gələcəyi üçün təlaş və həyəcan keçirmişdir. Həmidə 
xanımın memuarları Azərbaycanda bolşevik terrorunun tüğyan etdiyi bir 
dövrdə qələmə alınmışdır. Ona görə də burada o dövrün senzurasına, ədəbi 
məhkəmələrə, ideoloji qadağalara toxunulmamışdı. Müəllif 1918-ci ilin 
təlatümlü günlərində “müsavatçıların və daşnakların fitnələri nəticəsində 
yolların bağlandığını” qeyd edir. Bu, erməni millətçilərinin Azərbaycan 
türklərinə qarşı müharibə  apardığı günlər idi. Amma müəllif nə qədər 
çalışsa da, həqiqətdən yayına bilmir. Az keçmir ki, Müsavat hökumətinin 
dəvəti ilə Azərbaycana gəlmiş türk komandanı Cahid  Paşadan, onun Mirzə 
Cəlillə xoş münasibətindən söz açır10. 

Həmidə xanım Məmmədquluzadənin “Mirzə Cəlil haqqında xatirələ-
rim” əsəri yazıldığı dövrün tələbindən irəli gələn bəzi məhdudiyyətlərinə 
baxmayaraq, akademik İsa Həbibbəylinin dediyi kimi, Azərbaycan memuar 
ədəbiyyatının şah əsərlərindən sayılmağa layiqdir11. 

II fəslin II yarımfəslində “Dilbər Axundzadə və onun “Müşfiqli 
günlərim” əsəri nəzərdən keçirilir. 

Repressiya qurbanları bəraət qazandıqdan sonra işıq üzü görən 
memuarlardan biri də Mikayıl Müşfiqin çox sevdiyi həyat yoldaşı Dilbər 

                                                            

8 Məmmədquluzadə H. Mirzə Cəlil haqqında xatirələrim. Bakı: Azərnəşr, 1967, 212 s. 
9 AMEA M.Füzuli adına Əlyazmalar İnstitutu, arxiv № 6, inv № 357. 
10Qasımov C. Yaddaşın bərpası. Bakı: Mütərcim, 1999, s. 83-84. 
11 Məmmədquluzadə C. Xatiratım. Əsərləri. IV c., Bakı: Öndər, 2004, s.60. 

Axundzadənin “Müşfiqli günlərim” memuar-povestidir12. Əsər 1968-ci ildə 
işıq üzü görmüşdür. Artıq bu zaman Dilbər xanım on il idi ki, repressiya 
acılarından “xilas olmuşdu”. Bu əsərdə Müşfiqin fəlakətli günlərinin üzərin-
dən vaz keçilir, onun ideyalarının həqiqi mahiyyəti, millətçi ruhu gizlənilir, 
şair sovet tərbiyə sisteminin cılızlaşdırıb ideologiya qəlibinə saldığı bir 
sənətkar kimi təqdim olunur. Amma bu, yalnız ilk baxışda belədir. Əslində, 
Dilbər xanımın əsərindəki təhriflər, üzərindən sakitcə keçilən acı məqamlar 
xalqımızın məruz qaldığı repressiyanın daha dəhşətli olmasından xəbər 
verir. Yaşadığı faciəli anları düz otuz il sonra qələmə alan Dilbər xanım 
sanki o günlərin bir daha qayıdacağından qorxur, sanki bir daha qapısının 
döyüləcəyindən, çekistlərin içəri daxil olub bir daha onun sakit dünyasını 
darmadağın edəcəyindən çəkinir. Əsər boyu hiss edilən bu qorxu, Lenin 
ideyalarına, sosializmin postulatlarına “sədaqətin” ifadəsi fəlakətin böyüklü-
yündən xəbər verir.  

Dilbər Axundzadənin “Müşfiqli günlərim” əsərinin iki zaman içəri-
sində donub qalan, əslində isə zamanın tələbindən iflic vəziyyətinə düşmüş 
bir əsər olduğunu görürük. Burada birinci zaman otuzuncu illər, ikinci 
zaman isə altmışıncı illərdir. Real zaman F.İskəndərovun dediyi kimi, 
“repressiya” adlı mistik əcinnənin zamanı idi. Bu “demon, irtica, süngü, 
eşafot, çarmıx və dar ağacının simvolikası, “kurtkalı rəhbər”, “sapoqlu 
ziyalı” və” tüfəngli adam” zamanı idi13. Altmışıncı illərdə dayanıb otuzuncu 
illəri təsvir edən müəllif ağrı-acısını, iztirab və dərdini içərisində çəkir.  

II fəslin III yarımfəsli “Müşkinaz  və  Turan  Cavidlər Hüseyn 
Cavid haqqında” adlanır və adından da göründüyü kimi, həyat yoldaşı və 
qızının bu böyük sənətkar haqqında xatirələri tədqiqata cəlb edilir. 

Ədəbi portret memuar janrının mühüm bir istiqamətini təşkil edir. 
Hər hansı bir ədib, şair, rəssam, ictimai xadim və b. barədə yazılan, qəhrə-
manın bir şəxsiyyət olaraq təsvirini verən əsər ədəbi portretdir. Bu əsərlər 
sənədli-bioqrafik və ya xatirə şəklində yazıla bilər. Böyük Azərbaycan 
dramaturqu Hüseyn Cavidin ədəbi portretini yaradan əsərlər ədəbiyyatımız-
da çoxluq təşkil edir. Onlar arasında əməkdar müəllim Camo Cəbrayılbəyli, 
xalq artisti Rza Təhmasib, xalq şairi Məmməd Rahim, A.Şaiq, xalq artisti 
Əli Zeynalov, şair və yazıçı Mirmehdi Seyidzadə, Əziz Şərif, Mirzə 
İbrahimov, Rəsul Rza da vardır14. H.Cavid barədə xatirə yazan qadın 

                                                            

12 Axundzadə D. Müşfiqli günlərim. Bakı: Gənclik, 1968, 136 s. 
13 Qasımov C. Yaddaşın bərpası. Bakı: Mütərcim, 1999, s. 4. 
14 Cavidi xatırlarkən. Məqalələr və xatirələr. Redaktorları: A. Zamanov, H. 

Məmmədov. Ön söz müəllifi A.Zamanov Bakı: Gənclik,  1982, 392s. 

memuarçılardan ilk növbədə onun həyat yoldaşı Müşkinaz xanım və qızı 
Turan Cavidi, cavidlər ailəsinin yaxın qonşusu, görkəmli maarif xadimi 
Adilə Qasımovanı15, eləcə də Cavidin tələbəsi olmuş Dilşad Mehdiyevanı16 
qeyd etmək lazımdır.  

Memuar ədəbiyyatı özündə iki zamanın – həm hadisələrin cərəyan 
etdiyi və qəhrəmanın yaşadığı zamanın, həm də xatirələrin qələmə alındığı 
zamanın xüsusiyyətlərini daşıyır. Müşkinaz və Turan Cavidlərin xatirələri 
60-cı illərin, Adilə Qasımova və Dilşad Mehdiyevanın xatirələri isə səksə-
ninci illərin abu-havasını əks etdirir. 

Məlumdur ki, orta əsr təzkirələrindən tutmuş, son dövrlərin elmi-bə-
dii bioqrafik ədəbiyyatınadək qəhrəmanla müəllif arasında məsafə nə qədər 
qısa olursa, onun söylədiyi hadisələr, gətirdiyi faktlar o qədər etibarlı sayılır. 
Bununla belə, sovet dövrünün repressiya qurbanlarından bəhs edən memuar 
ədəbiyyatında tam fərqli bir mənzərə ilə rastlaşırıq. Repressiya qurbanların-
dan yazılan xatirələrin gerçəkliyə uyğunluğu ilə xatirənin qələmə alındığı 
vaxt arasında tərs mütənasiblik hökm sürür. 30-cu illərdən uzaqlaşdıqca bir 
çox mətləblər açılır, 30-cu illərə yaxınlaşdıqca  bir çox məsələlər təhrif edi-
lir, bilərəkdən başqa cür təqdim  olunur. Məsələn, Müşkinaz Cavidin 60-cı 
illərdə söylədiyi xatirələrdə Cavidin faciəsindən söhbət açılmır. Yəni, bu 
xatirələrdə Cavidi repressiya qurbanı kimi görmürük. Dilbər Axundzadənin 
“Müşfiqli günlərim” əsərində olduğu kimi, Müşkinaz Cavid də sanki həyat 
yoldaşının “müdafiəçisi” kimi çıxış edir, onun sovet quruluşunun 
ağlasığmaz postulatları ilə razı olduğunu sübut etmək istəyir. Müşkinaz 
xanım məlum həqiqətləri, acı gerçəkləri ilə yadda qalan 30-cu illərdən 
uzaqlaşdıqca onun xatirələrindəki reallıq elementləri də artır. Artıq Rafael 
Hüseynovun “Cavidlər” bioqrafik romanında Müşkinaz xanımın dilindən 
söylənilən xatirələrdə 30-cu və 40-cı illərin bir çox dəhşətləri açılır. 
Bununla belə, onun və Turan Cavidin xatirələri H.Cavidin yaradıcılıq 
prosesini izləmək baxımından çox dəyərlidir.  

II fəslin IV yarımfəslində “Sürəyya  Ağaoğlunun “Bir  ömür böylə 
keçdi”  əsərində  Şərq və Qərb qadınına xas estetik normalar” tədqiq 
edilir. 

                                                            

15 Qasımova A. Böyük əsərlər kiçik masa arxasında yaranardı // Cavidi xatırlarkən..., s. 352-
355. 
16 Mehdiyeva D. Cavid haqqında xatirələrimdən bir yarpaq // Cavidi xatırlarkən...., s. 369-
371. 

Azərbaycandan kənarda  yaranmış mühacirət memuarları silsiləsində 
Ağaoğlular ailəsinin xatirələri, xüsusilə Əhməd bəy Ağaoğlunun “Sərbəst 
firqə xatirələri”17 və qızı Sürəyya Ağaoğlunun “Bir ömür böylə keçdi” 
əsərləri ayrıca qeyd edilməlidir18. Sürəyya Ağaoğlunun “bir ömür” adlan-
dırdığı zaman kəsiyi onun atası Ə. Ağaoğlunun 1939-cu ildən vəfatına qədər 
olan dövrü əhatə edir. Əsər xronolji ardıcıllıqla qələmə alınmış bir ailə 
salnaməsi təsiri bağışlayır. Bu əsər əsrin əvvəllərində həm Türkiyədə, həm 
də dünya miqyasında baş verən bir sıra hadisələri əks etdirmək baxımından 
maraq doğurur. Əsərin əhatə dairəsini təsəvvür etmək üçün burada haqqında 
bəhs olunan və ya adları çəkilən şəxsiyyətləri qeyd etmək kifayətdir. 
Memuarda Əhməd bəy Ağaoğlu, görkəmli fransız tarixçısı, dinşünas alim 
Ernest Renan, Lord Kirzon, Fransanın məşhur “La Nouvelle Revul” 
jurnalının  təsisçisi  Cülette  Adam,  İran şahı Nəsrəddin Mirzə, avestaşünas 
alim J. Darmstater, Əhməd Riza bəy, Əsəd Paşa, Əlibəy   Hüseynzadə, Hacı  
Zaynalabdin Tağıyev, Topçubaşov,  Kamil  Paşa,  Ziya Göyalp, Cəlal Sahir, 
Həmdulla Sübhi, Yusif Akçura, Fuad Köprülü, Abdulla Cövdət, Ömər Naci 
bəy, Ənvər Paşa, Tələt Paşa, Mustafa Kamal Atatürk, İsmət Paşa, Nazim 
Hikmət və başqalarının adları çəkilir. Burada həmin şəxsiyyətlərin 
Ə.Ağayevlə bu və ya digər dərəcədə əlaqəsi ilə bağlı məlumatlar yer alır. 

 Əsər boyu Şərq və Qərb qarşılaşmasının, Şərq insanının, xüsusilə 
türk qadınının tərəqqi yolunda çalışmasının, Qərb və Şərq mədəniyyətlərinə 
xas olan dəyərlərin sərgilənməsinin şahidi oluruq. Əsərdə Qərb  mədəniyyə-
tinin  açıq görüşlülüyə müsbət təsiri  Qərb işğalçılıq siyasəti ilə qarışdırıl-
mır. 

Üçüncü fəsil“Azərbaycan sovet qadınlarının görkəmli  nümayən-
dələrinin həyatı bədii-publisistik  bioqrafiyalar silsiləsində” adlanır və 
“Görkəmli adamların həyatı” silsiləsində Hüseynbala Mirələmovun qələmə 
aldığı “Zərifə  Əliyeva” bioqrafik əsərinin təhlili ilə başlayıb repressiyaya 
məruz qalmış Azərbaycan qadınlarının bioqrafiyası və görkənli incəsənət 
xadimləri barədə xatirələrlə davam etdirilir.  

Bu fəslin “Zərifə Əliyevanın həyat tarixçəsi “Görkəmli şəxsiyyət-
lərin həyatı” silsiləsində” adlı I yarımfəslində unudulmaz  ziyalı Zərifə 
Əliyevanın örnək ola biləcək ziyalı keyfiyyətləri incələnir. 

Amerikali alim  Dorfe K.Tomsen özünün “Həyat tarixçələri xatirələri 
üstələyir (There is more to life stories than memories)” əsərində ayrı-ayrı  

                                                            

17 Ağaoğlu Ə. Sərbəst firqə xatirələri. Seçilmiş əsərləri. Bakı: Şərq-Qərb, 2007, s.256-313. 
18 Ağaoğlu S. Bir ömür böylə keçdi // Quliyev V. Ağaoğlular. Bakı: Ozan, 1997, s. 138-188. 

hadisə və faktları, həyatın mühüm anlarını əks etdirən tarixçələri şərti olaraq 
memuar və tərcümeyi-hal ədəbiyyatının “fəsilləri” adlandırır və göstərir ki, 
memuar ədəbiyyatının sturktur komponenti kimi, bu tarixçələrin janrın 
inkişafında və hər bir əsərin əhatəliliyində mühüm rolu vardır19. Həqiqətən 
də, bədii nəsr nümunələri ilə müqayisədə nisbətən sənədli, quru olan 
memuar və bioqrafik ədəbiyyat məhz bu tarixçələr və hekayətlər sayəsində 
canlanır. 

“Görkəmli adamların həyatı” silsiləsindən Hüseynbala Mirələmovun 
qələmə aldığı “Zərifə  Əliyeva” bioqrafik əsəri20 də bu əlamətdar əsərlər-
dəndir. Əsərdə Azərbaycan xalqının ziyalı xanımlarından olan Zərifə 
Əliyevanın mənalı həyat yolu əks olunmuşdur. Əsərdə Zərifə Əliyevanın 
real portretinin yaranması üçün bir çox vasitələrdən istifadə olunur: Zərifə 
Əliyeva barədə yazılmış əsərlərə, tarixi faktlara istinad, Zərifə Əliyevanın 
yaxınlarının və həmkarlarının xatirə və müsahibələri, fotolar və s. Bütün bu 
materiallar arasında əsərə daxil edilmiş ayrı-ayrı hekayətlər–Zərifə 
Əliyevanın həyatının müxtəlif anlarını əks etdirən tarixçələr mühüm yer 
tutur və irəlidə qeyd etdiyimiz kimi, həyat tarixçəsinin həm canlı, həm də 
bədii alınmasında əvəzsiz rol oynayır. Həmin hekayətlər  əsasında  
təsəvvürümüzdə Zərifə Əliyeva  portretinin aşağıdakı tərəfləri işıqlanır: 
Zərifə Əliyeva böyük sənətin–təbabətin astanasında; Zərifə  Əliyeva sovet 
reprerssiyasının bir addımlığında; Zərifə Əliyeva əsil həkim və alim kimi; 
Sədaqətli həyat yoldaşı, fədakar insan və qayğıkeş ana; Birinci xanımın 
fəaliyyətinin görünməyən tərəfləri. 

Əsərdə yer alan və real hadisələrə əsaslanan hekayətlər 50-ci illərin 
ideoloji durumunu əks etdirmək, həm də Heydər Əliyevin və Zərifə 
Əliyevanın münasibətlərinə–zamanın sınağından çıxmış məhəbbət və 
sədaqətlərinə işıq salmaq  baxımından təqdirəlayiqdir. 

“Zərifə Əliyeva” bioqrafik əsərində bu gözəl insanın ərinə, övladları-
na olan sevgi və sədaqətini nümayiş etdirən bir çox epizodlar, xatirələr yer 
alıb. Onlar Zərifə xanım kimi fədakar bir insanın əsil portretini yaradaraq 
bir çox mətləblərdən, onun ailəsinə, övladlarına bağlılığından, ölümün belə 
gözünə dik baxmasından xəbər verir. Təsadüfi deyil ki, Azərbaycan 
Respublikasının Prezidenti İlham Əliyev “Ananız Sizin xatirinizdə necə 
qalmışdır?” sualına belə cavab vermişdir: “Ən əziz insan kimi. Onun 

                                                            

19Dorthe Kirkegaard Thomsen, There is more to life stories than memories. www.informa 
world.com/smpp/ content. 
20Мираламов Г. Зарифа Алиева – Жизнь замечательных людей. Москва: Молодая 
гвардия, 2010, 192c. 

ölümündən sonra mənim və bütün ailəmizin həyatı alt-üst oldu. Yəni, mən 
artıq əvvəlki kimi gülüb-şənlənə bilmirəm. Anamın vəfatından on ildən də 
artıq vaxt keçməsinə baxmayaraq, mən indi də həyatımda xoşbəxt bir hadisə 
baş verərkən düşünürəm ki, anam sağ olsaydı, necə də sevinərdi. Anam 
vəfat edərkən mənim böyük qızımın bir yaşı var idi. Mənim qızlarım öz 
nənələrini görmədilər. Bu onlar üçün böyük itkidir21. 

 III fəslin “Repressiyaya məruz qalmış Azərbaycan qadınları tər-
cümeyi-hal ədəbiyyatında” adlı II yarımfəslində repressiyaya məruz qal-
mış Azərbaycan qadınlarının məşəqqətləri açıqlanır.  

1937-1938-ci illərin ziyalı qırımının əsas hədəflərindən biri də 
Azərbaycan qadınları idi. Bu illərdə terror qurbanı olmuş qadınların bəziləri 
“xalq düşməni”, “vətən xaini” kimi müttəhim olmuş ərlərinin, ata və qardaş-
larının güdazına getmişlər. O dövrün qanunlarına görə vətənə xəyanətdə 
ittiham edilib güllələnənlərin ailəsi qeydsiz-şərtsiz sürgün edilirdi. Amma 
özləri sürgün edilən müttəhimlərin ailəsi sürgün edilmir, elə öz ölkəsindəcə 
bir çox hüquqlardan məhrum edilirdilər22. 

Bu bəhsdə ərlərinin, ata və qardaşlarının ittiham olunması səbəbindən 
deyil, öz siyası fəaliyyətinə görə məhkum olub, qətlə yetirilmiş Azərbaycan 
qadınlarından bəhs edilir. 2003-cü ildə Vətən nəşriyyatı MTN işçilərinin 
tərtib etdiyi “Soyqırım analardan başlalnır” adlı kitabı nəşr etmişdir. Həmin 
kitabda repressiya qurbanı olmuş minlərlə qadınlardan 3022-sinin siyahısı 
verilmişdir. Bu 3022 faciəli ömrün birini də Axundzadə Şükriyyə yaşamış-
dır23. Həmin siyahıda təmsil olunan qadınların bir qismi məhz öz siyasi 
fəaliyyətinə görə məhkum olunmuşdur. Prof. Musa Qasımov o dövrdə 
Azərbaycan qadınının siyasi fəaliyyəti barədə yazır: “Azərbaycan qadını 
imperiya üçün yalnız pambıqçı və sağıcı olmayıb. O, sovet rejiminə qarşı 
mübarizədə, ana dilimizin, milli adət-ənənələrimizin qorunmasında, çox 
hallarda isə milli oyanış, müstəqillik uğrunda mübarizədə əhəmiyyətli və 
əlaqələndirici rol oynayıb, bir sıra gizli təşkilatların işində fəal iştirak 
edib”24. 

“Zəhmli, demonik, yarıhərbi irtica, ölüm, zorakılıq maşını öz tırtılını, 
repressiv konveyerini”25 həm də Azərbaycanın mütərəqqi qadınlarına, 

                                                            

21Мираламов Г. Зарифа Алиева – Жизнь замечательных людей. Москва: Молодая 
гвардия, 2010, с. 118. 
22Qasımov C.Əsrin qiyamət çağı. Bakı: Azərbaycan Ensiklopediyası, 1997, s. 19. 
23Qasımov C. Soyqırım analardan başlayır. Bakı: Vətən, 2003, s. 22. 
24Yenə orada, s. 12. 
25 Qasımov C. Yaddaşın bərpası. Bakı: Mütərcim, 1999, s. 166. 

analarına qarşı çevirmişdi. Ziya Bünyadovun “Qırmızı terror” əsərində bu 
qadınlardan üçünün, Mədinə xanım Mehdi qızı Qiyasbəylinin, Gülarə xanım 
İbrahim Xəlil qızı Qədirbəyovanın və Qayıbova Xədicə xanım Osman qızı-
nın istintaq və ittiham bioqrafiyası verilib26. 

Ziya Bünyadov bu əsərində Qayıbova Xədicənin həyatının son ayları 
barədə məlumat verərək, arxiv materialları əsasında onun istintaq və ittiham 
bioqrafiyasını yaradır. Bu “cinayət işi” adlanan cənədlər özləri də bir 
bioqrafik oçerkdir. Bu cür oçerklərdə əvvəlcə gələcək müttəhimlərin 
istintaqa cəlb olunmasının səbəbini göstərən arayış verilir, sonra onların 
müttəhim sifəti ilə işə cəlb olunması barədə qərar çıxarılır və daha sonra 
sual-cavab şəklində dindirmələr verilir. Sonra istintaqın qurtarması barədə 
protokol tərtib olunur və ittihamnamə təqdim olunur. Daha sonra isə 
müttəhimlərin özü (əgər ölüm hökmü ilə məhv edilməyibsə) və ya ailə 
üzvləri tərəfindən bəraət ərizələri və sonra da bir çox hallarda ittiham 
olunmuşlar barədə bəraət qərarı verilir. Beləliklə arxivlərdə “cinayət işi” 
adlanan bu sənədlər özləri də müəyyən mənada tərcümeyi-hal ədəbiyyatı 
rolu oynayır. Burada bir çox hallarda müttəhimlərin bütün həyat yolu əks 
olunur. Z.Bünyadov da əsərində əks olunmuş bu cür arayış, müttəhim kimi 
işə cəlb olunma qərarı, dindirilmə protokolları, edam və bəraət qərarları 
əsasında Qayıbova Xədicə Osman qızının tərcümeyi-halını canlandırır. 

Məlum olur ki, Qayıbova Xədicə Azərbaycana gəlmiş türk qoşunları 
zabitlərindən Xəlil paşa, Cavad bəy, Əşrəf Temuçin ilə yaxşı münasibətdə 
olmuş, eləcə də müsavat hökumətinə rəğbət bəsləmiş, müsavatçılardan 
general Əliağa Şıxlinski və İbrahim Usubovla bir qohum olaraq xoş 
münasibətdə olmuşdur. Xədicə xanım Qayıbova 1938-ci il oktyabrın 19-da 
üçlüyün çıxardığı qərara əsasən güllələnmişdir. Müdhiş istintaq sənədləri 
əks olunmuş bu insan taleyinin nə qədər acı, inanılmaz dərəcədə ədalətsiz 
bir rejim qarşısında köməksiz olmasını görüb-duymamaq mümkün deyil.  

Bu cür repressiya qurbanlarından biri də Mədinə xanım Mehdi qızı 
Qiyasbəyli idi. Müstəntiq ondan “Sizi müsavatçılarla nə bağlayırdı?”-
soruşarkən Qiyasbəyli: “Bizim bir millətçi nəzərimiz, qohumluğumuz və bu 
adamların mədəniyyəti”–cavabını vermişdir27. M.Qiyasbəylinin “cinayət 
işindən” bolşeviklərin hakimiyyətlərinə son qoyduqları müsavatçıların taleyi 
barədə məlumatlar toplanmışdır. Bu qovluqda Sovet hökumətinin özündən 
əvvəlki siyasi sistemlərə qarşı nə qədər amansız olmasını təsdiq edən 
sənədlər kifayət qədərdir. 
                                                            

26Bünyadov Z. Qırmızı terror. Bakı: Azərnəşr, 1993, s.73-80. 
27Yenə orada, s. 62. 

“Qırmızı terrorda” M.Qiyasbəyli barədə istintaq sənədlərinə əsasla-
nan bu oçerkdə Böyük Vətən müharibəsinin dəhşətlərini görmüş, Sovet 
ittifaqı qəhrəmanı Ziya Bünyadovun Azərbaycan qadınlarının bu acınacaqlı 
taleyinə nə qədər yandığı və əsəbiləşdiyi də aydın görünür. Akademik 
Z.Bünyadov R.Hüseynov kimi poetik ruhlu bir yazıçı deyil və o qarşısına 
bədii yox, sırf sənədli bir əsər yazmaq məqsədi qoymuşdur. Bununla belə 
qadın qurbanlarımızın faciəsi sərt, qəhrəman təbiətli Z.Bünyadovu belə 
riqqətə gətirir. Z.Bünyadov əsərdə qadınlar barədə danosbazlıq edən 
şəxslərə olan qəzəbini də gizlədə bilmir.  

Z.M. Bünyadovun “Qırmızı terror” əsəri sırf sənədli-tarixi oçerklər-
dən ibarətdir. Buardakı tərcümeyi-hallar da əsasən müttəhimlərin istintaqa 
cəlb edilməsi səbəblərini, istintaq prosesini və qərarlarını əks etdirir. Amma 
bu oçerklərin hər birinin arxasında bir deyil, minlərlə insanın faciəsi 
canlanır. Bu quru qərarların–“güllələnsin”, “sürgün edilsin” əmrləri 
arxasında nə qədər ailənin faciəsi gizlənir. 

Digər tərəfdən, bu əsərdə insanı-insanın üzünə qoyan, cəmiyyətdə 
“vətən xaini” xofu ilə qeyri-sağlam, yabançı bir mühit yaradan rejimin 
mənəviyyatlara vurduğu zərbə ilə üzləşirik. Repressiya illərində, Alerksandr 
Soljenitsının dediyi kimi, “satqınlıq salamat qalmaq formasına çevrilmişdi”. 
Danosbazlıq o qədər geniş yayılmışdı ki, hər bir kəs ətrafında xəbərçilərin 
olmasından şübhələnirdi. Sistem elə işləyirdi ki, ya hər bir iş yerində, 
kabinetdə, mənzildə kimsə xəbərçi (stukaç) olur, ya da belə birisi olmasa da, 
adamlar aralarında xəbərçi olmasını düşünürdülər. O dövrdə xəbərçilik 
etməmək, “xalq düşmənini” təhvil verməmək özü düşmən olmaq idi. Xalq 
düşməninin dostları, onun ailəsinə mərhəmət göstərən, körpələrini himayəyə 
alan hər bir kəs “xalq düşməni” sayılırdı”28. 

Azərbaycan qadınının sovet repressiyası dövründə çəkdiyi acılar bir 
tədqiqata sığmayacaq dərəcədə sonsuzdur. Bu sonsuz işgəncə və təqiblərə 
baxmayaraq, Azərbaycan qadını yaşadı, öz qan yaddaşını, öz mənlik və 
mədəniyyətini qorudu. Sovet dövründə elm, mədəniyyət, incəsənət, təsər-
rüfat və başqa sahələrdə nailiyyətlər qazanmış Azərbaycan qadını müstəqil-
lik dövründə bu nailiyyətlərini daha da möhkəmləndirdi. 

 III fəslin “Azərbaycan qadını incəsənətin çətin yollarında” adlı 
III yarımfəsli görkəmli sənət ustaları Ş.Məmmədova,  R.Muradova və 
F.Muxtarovanın ömürlüyünə həsr edilib. 

                                                            

28 Солженицын A.“Архипелак КУЛАК” books. ru/authors/soljenicin-aleksandr /arhqul. 
html. 

Sovet dövrü memuar ədəbiyyatının müəyyən bir qismi Azərbaycan 
müğənnilərinin yaradıcılıq yoluna həsr olunmuşdur. Bu yarımfəsildə  həmin 
mövzuda olan xatirələrdən Azərbaycan  opera sənətinin inkişafında böyük  
xidmətləri olmuş  Şövkət  Məmmədova  və  Rübabə Muradova ilə bağlı 
oçerklərə toxunulur. Şövkət Məmmədova ilə bağlı Anarın “Şövkət xanımın 
qərənfilləri” və Rübabə Muradova ilə bağlı Rafael Hüseynovun “Həsrət 
qatarı” bioqrafik oçerklərini birləşdirən bəzi məqamlar hər iki əsərin 
Azərbaycan memuar ədəbiyyatında özünəxas xüsusiyyət kəsb etməsinə 
səbəb olmuşdur. Hər iki əsərdə xatirələr qəhrəmanların–Şövkət 
Məmmədovanın və Rübabə Muradovanın dilindən söylənilir, lakin onları 
yazıya alanlar Anar və Rafael Hüseynovdur. Yəni bu xatirələr birbaşa 
memuarçının öz sözləri ilə deyil, xatirələri qələmə alan yazıçıların dili ilə 
söylənilir. Buna görə də, burada memuar ədəbiyyatına xas cəhətlərdən biri – 
subyektivlik və fərdi yazı üslubu ikiqat təsirə məruz qalır. Memuarı 
söyləyən və onu yazıya alanın dəsti-xətti, özünəməxsus üslubu istər-istəməz 
əsərin  poetikasına, hadisələrin ifadə tərzinə təsir göstərir. 

 Anarın “Şövkət xanımın qərənfilləri” bioqrafik oçerki yazıçının 
özünün dediyi kimi, onun Üzeyir  Hacıbəyovla bağlı proyektinin–Üzeyir 
Hacıbəyova həsr olunmuş filmin tərkib hissəsi kimi meydana çıxmışdır29.  
Şövkət xanımla bağlı bioqrafik oçerk Şövkət xanımın iştirakçısı olduğu 
hadisələr barədə öz xatirələrinə əsaslansa da, onlar yazıçı Anarın təxəyyül 
süzgəcindən keçərək oxucuya çatdırılır. Burada iki məqamı xüsusi qeyd 
etmək lazımdır. Birincisi odur ki, Anar Şövkət xanımla söhbətlərini 
stenoqrafist dəqiqliyi ilə qeydə alıb, həmin qeydlər əsasında  “Şövkət 
xanımın qərənfilləri”ni yazmışdır: “Mənim çox pis yaddaşım var və çox pis 
də bir xasiyyətim var ki,  yaddaşıma arxalanıram. Odur ki, yaddaşıma 
güvənib hansısa sözləri, faktları, məlumatları, təəssüratı vaxtında qeydə 
almıramsa, bir müddət  keçəndən sonra onları çox böyük çətinlıiklə hafi-
zəmdə canlandırıram, bəzən isə heç  vəchlə canlandıra bilmirəm. Xoşbəxt-
likdən, Şövkət xanımla olan söhbətimizi mən elə həmin axşam –1980-ci ilin 
aprelin 5-də stenoqrafik dəqiqliklə qeydə almışam”30. 

 Anarın bu qeydlərində memuar ədəbiyyatında yaddaş amilinin nə 
dərəcədə vacib olması bir daha üzə çıxır. Bu ədəbiyyatın hərəkətverici 
qüvvəsi olan yaddaş hər bir fərdin hafizəsi ilə yanaşı, həm də dünyagörüşü, 
maraq dairəsi ilə bağlıdır. Konkret olaraq Anarın oçerkindəki xatirələrin 

                                                            

29 Anar. Şövkət xanımın qərənfilləri // Anar. Sizsiz. Bakı: Gənclik, 1992, s. 282. 
30Yenə orada, s.283. 

söylənilən vaxtda yazıya alınması əsərin gerçəklik istiqamətini, reallığa 
uyğunluğunu gücləndirir. 

 “Şövkət xanımın qərənfilləri” zaman xronologiyası pozulan, hadisə-
lərin ardıcıllığı gözlənilməyən pərakəndə bir əsərdir. Bu cür pərakəndəlik 
memuar ədəbiyyatına xas olan bir cəhət kimi özünü bir çox əsərlərdə 
göstərir. Anarın “Şövkət xanımın qərənfilləri” bioqrafik oçerkinin bundan 
sonrakı epizodlarında 1981-ci il hadisələri, Üzeyir Hacıbəyov filminin çəki-
lişi, filmin Şövkət xanımla bağlı hissələrinin müğənninin evində lentə 
alınması ilə davam edir və 1981-ci il 10 iyunda Şövkət xanım Məmmədova-
nın vəfatı ilə bitir. Şövkət xanımın uşaqlıq bioqrafiyası, onun Tiflisdə 
keçirdiyi günlər Rafael Hüseynovun “Onlar da uşaq olublar” bioqrafik 
oçerklər toplusunda da əks olunub31. 

 R.Hüseynovun “Həsrət qatarı” bioqrafik əsəri32 bir çox cəhətlərdən 
Anarın “Şövkət xanımın qərənfilləri” əsərindən fərqlənir. Anarın əsəri 
demək olar ki, Şövkət xanımın öz xatirələri əsasında yazılıb. R.Hüseynovun 
əsərlərində isə Rübabə Muradovanın öz xatirələri fraqmental xarakter 
daşıyır. Bu əsərdə yazıçının öz mülahizələri, Azərbaycan musiqi sənəti 
barədə düşüncələri, eləcə də ayrı-ayrı şəxslərin Rübabə xanıma ünvanladığı 
məktublar, Rübabə xanımın yaxınlarının onun barəsində xatirələri, bəzi 
radio və televiziya verlişləri barədə məlumatlar və s. də yer alıb. Ona görə 
də “Həsrət qatarını” yarı memuar, yarı bioqrafik əsər adlandıra bilərik. Janr 
baxımından əsər ədəbi portretə çox yaxındır. 

 R.Hüseynovun digər əsərlərində olduğu kimi bu əsərdə də zamanın 
pərakəndəliyindən doğan qəribə bir poetika hökm sürür. Digər əsərlərində 
olduğu kimi “Həsrət qatarı”nda da R.Hüseynov qəhrəmanlarının ağrı-
acısını, həsrət və şövqünü sanki öz qəlbindən vərəqlərə köçürür və əsil insan 
həyatına uyğun bir tərzdə yarı qəmli, yarı fərəhli bir tale oçerki ərsəyə 
gətirir. Əsər boyu müəllifin öz qəhrəmanına simpatiyası, onun sənətinə 
heyranlığı duyulur.“Həsrət qatarı”nda ümumiyyətlə memuar ədəbiyyatına 
xas bir cəhət–həsrət və kədər ön plandadır. Buna səbəb hər bir memuarın, 
adətən dünyasının dəyişmiş insandan bəhs etməsidir. Bu insanın həyatı nə 
qədər uğurlu, xoşbəxt hadisələrlə zəngin olsa da, sonu ölüm olduğundan 
xatirələrə daim bir kədər hopur. Əsər boyu həm Rübabə xanımın, həm də 
müəllifin tale, bəxt barədə mülahizələri səslənir və sanki müğənninin bütün 
həyatının qabaqcadan yazılması barədə fikir hasil olur.  

                                                            

31Hüseynov R. Onlar da uşaq olublar // Hüseynov R. Min ikinci gecə. Bakı: İşıq, 1988, s. 
371-406. 
32 Hüseynov R. Həsrət qatarı // Hüseynov R.  Min ikinci gecə. Bakı: İşıq, 1988, s. 319-353. 

 Memuar və tərcümeyi-hal ədəbiyyatının real faktlara, gerçəkliyə, 
sənədliliyə əsaslanması, yazıçı fantaziyasını məhdudlaşdırsa da, onu 
büsbütün yox etmir.  

Bəzən, memuar ədəbiyyatında bədii təxəyyül quru, sənədli üslubu 
qat-qat üstələyib tərcümeyi-hal adı altında əsil bədii nəsr nümunəsinin 
yaranması ilə nəticələnir. Bədii nəsrdə olduğu kimi, memuar və bioqrafik 
ədəbiyyatda da yazıçı imkanları genişdir: monoloq, dialoq, təhkiyəçilik, 
kiçik hekayətlər, təşbih və istiarələr, təşxis və mübaliğələr memuar 
ədəbiyyatına da yad deyil. Digər tərəfdən, memuarı qələmə alan yazıçının 
intellekti, fəlsəfi düşüncələri, həyat, varlıq, ölüm barədə fikirləri də əsərin 
ümumi məfkurəsinə, ideya tutumuna təsirsiz ötüşmür. Bəzən də, memuar 
yazan olduqca orijinal, başqa sənədli əsərlərdə rast gəlmədiyimiz yeni bir 
üslub seçir. Belə orijinallığı ilə seçilən sənət nümunəsi Rafael Hüseynovun 
“Gözəl Fatmanın qocalığı” əsəridir33. Əsərin adı istər-istəməz Azərbaycanın 
xalq nağılını–Göyçək Fatmanı–onun misilsiz gözəlliyi ilə seçilən, amma 
haqsızlıqlara məruz qalan qəhrəmanını yada salır. Bu cür nağılvari bir adı 
olan əsər opera ustası, məşhur rejissor N.Boqolyubovun Azərbaycan opera 
sənətinin misilsiz ulduzu Fatma Muxtarova barədə dediyi olduqca ciddi, 
nağılvarilikdən uzaq, həqiqi tərif və qiymətləndirmə ilə başlayır. Amma,  
buna baxmayaraq əsər boyu nağılçılıq ruhu duyulur, Fatmanın xüsusilə 
uşaqlıq və gənclik illərində nağıl ştrixləri daha güclü seçilir. Əsərdə 
Fatmanın bütün həyatı beləcə xeyirlə şərin, zalım, xəbis adamlarla xeyirxah 
insanların bir-birini əvəzləməsi ilə keçir. Hər bir nağılda olduğu kimi, onun 
xoşbəxtlik və şöhrət zirvəsinə çatması da bir göz qırpımında olur. 
R.Hüseynov əsərdəki nağılçılıq ruhunu dönə-dönə gücləndirir, ona yeni 
çalarlar vurur. Çünki, müəllifin dediyi kimi, bu ömür, bu qadının söhrətli  
həyatı nağıla oxşayırdı.  

Dissertasiyanın “Nəticə” hissəsində araşdırma zamanı irəli sürülmüş 
əsas müddəa və tezislər bu şəkildə ümumiləşdirilir: 

1. Azərbaycan memuar ədəbiyyatı çoxəsrlik inkişaf yolu keçmiş, 
müxtəlif dövrlərin siyasi, iqtisadi, mədəni, elmi durumu haqqında konkret 
təsəvvür yaranmasında ciddi əhəmiyyət kəsb etmişdir. Ədəbiyyat tarixində 
bədii əsərlərlə müqayisədə memuarlar sayca azlıq təşkil etsə də, xalqın elm 
və mədəniyyət tarixi, mənəvi inkişafı ilə bağlı daha dəqiq məlumat verən 
janr kimi seçilmişdir. Sovet dövründə yaşayıb-yaradan ayrı-ayrı tanınmış 

                                                            

33Hüseynov R.  Gözəl Fatmanın qocalığı  // Hüseynov R.  Min ikinci gecə. Bakı: 
İşıq, 1988, s.107-141. 

şəxsiyyətlərin ədəbi portretinin yaranmasında, həyat və fəaliyyətlərinin 
mühüm məsələlərinin işıqlandırılmasında Azərbaycan qadın memuarçıları-
nın önəmli xidmətləri olmuşdur.  

2. Memuar ədəbiyyatının zamanın poetikası ilə vəhdəti, yazıldığı 
dövrün reallığından çıxış etməsi onun özünəməxsusluğunu şərtləndirən 
amillərdəndir. Zaman konsepsiyası memuar və tərcümeyi-hal ədəbiyyatında 
əsas atribut kimi diqqət çəkir. Çünki bu ədəbiyyatın mövzusu insan taleyi və 
müəyyən zaman çərçivəsində onu əhatə edən hadisələrdir.  

3. Memuar mahiyyət etibarilə gerçəkliyə–real hadisələrə, sənədli 
faktlara əsaslanan bir ədəbi janr olsa da, nitqlə və yaddaşla bağlıdır. Nə 
qədər paradoksal görünsə də, reallığa əsaslanan memuar ədəbiyyatında 
mistik-fatalistik əhval-ruhiyyə, mistisizm elementləri də öz əksini tapmışdır.  

4. Azərbaycan memuar ədəbiyyatının inkişafında qadın memuarçı-
ların misilsiz xidmətləri olmuş, onlar bu janrın yeni xüsusiyyətlərlə, məz-
mun çalarları ilə zənginləşməsində önəmli rol oynamışlar. Qadın memuarçı-
lar içərisində Həmidə Məmmədquluzadənin “Mirzə Cəlil haqqında xatirələ-
rim” əsəri xüsusilə fərqlənir. 30-cu illər repressiyasının aydın mənzərəsini 
yaradan memuarlardan biri kimi Dilbər Axundzadənin “Müşfiqli günlərim” 
əsəri diqqətəlayiqdir. Əsər repressiya qurbanlarının faciəsini dolğun şəkildə 
əks etdirən, milli mədəniyyətimizə vurulan zərbənin acı nəticələrini dürüst 
təsvir edən, Mikayıl Müşfiq  xarakteri, həyatı haqda təsəvvür yaradan me-
muar kimi ayrıca araşdırılmışdır. Qadın memuarçılar Müşkünaz Cavid və 
Turan Cavidin böyük şair-dramaturq Hüseyn Cavidin mükəmməl ədəbi 
portretini yaradan memuarları  senzura ehtiyatkarlığı ilə bir vaxt dilə gətiril-
məyən həqiqətlərin ifadəsi, yaxud səthi toxunulan, üstüörtülü şəkildə işarə 
edilən mətləblərin açıqlanması istiqamətində incələnir.  

5. Mühacirət ədəbiyyatının sovet dövründə unutdurulan nümayəndə-
lərindən biri Əhməd bəy Ağaoğlu haqqında qızı Sürəyya Ağaoğlunun “Bir 
ömür böylə keçdi” əsəri bütün türk-islam dünyasının ədəbi-mədəni və 
ictimai fikir tarixini və Şərq–Qərb əlaqələrini izləmək baxımından 
dəyərlidir. 

6. Repressiyaya məruz qalmış Azərbaycan qadınlarının tərcümeyi-hal 
ədəbiyyatındakı obrazları, Əhməd Cavadın həyat yoldaşı Şükriyyə xanım, 
Mədinə xanım Qiyasbəyli, Gülarə xanım Qədirbəyova, Xədicə xanım 
Qayıbova haqqında memuarlar Sovet repressiya maşınının amansızlığını 
aşkarlamaq baxımından böyük önəm kəsb edir. 

7. Şövkət Məmmədova, Rübabə Muradova, Fatma Muxtarova kimi 
böyük sənətkarların məşəqqətli sənət yolundan, ömür taleyindən bəhs edən  
xatirələr fərdi yazı üslubu ilə seçilən memuarlar olaraq diqqəti cəlb edir. 



23 

8. Sovet dövründə fərqlənən, ictimai fəaliyyəti ilə diqqət mərkəzində 
olan Azərbaycan qadınının ömür yolunun incə məqamlarının işıqlandırlması 
baxımından daha çox ədəbi tədqiq obyekti olan akademik Zərifə Əliyeva 
şəxsiyyətidir. Onun qadın, ana, həkim, alim, ictimai xadim obrazının 
müxtəlif çalarlarını əks etdirən memuarçıların Zərifə Əliyevanın mükəmməl 
portretini yaratdığı aşkarlanır.  

Dissertasiyada memuar ədəbiyyatındakı faktların, hadisə və mətləb-
lərin, haqqında yazılan görkəmli şəxsiyyətin həyatında, yaradıcılığında nə 
kimi rol oynadığı müəyyənləşdirilir. Sovet dövründə yazılan memuarları 
araşdırarkən belə bir nəticəyə gəlmək olar ki, bu mərhələdə memuar tarixi 
ənənələr zəminində inkişaf etməklə, yeni yaradıclıq keyfiyyətləri də əxz 
etmişdir.  

Пятигорск: с.13-17. 

8. Kiçik hekayətlər memuar janrının tərkib hissəsi kimi (Görkəmli 

əsərlərinin gənc nəslin tərbiyəsində rolu Respublika Elmi konfransının 
materialları, Bakı: 2015, s. 113-116. 

VALİDA ELDAR gizi AGAYEVA 

Memoir and Biography Literature of Soviet Peiod and  
Azerbaijani Woman  

 
SUMMARY 

Presented dissertation contains introduction, three chapters, summary 
and the list of used literature.  

First chapter  of the dissertation is called “Total Character and 
Development History of Memoir and Biography Literature”. Here it is 
observed history of formation and development stages of memoir and 
biography literature  and it is brought to the attention with concrete 
examples of the fact that it is one of the oldest branches of world literature. 
Beside noting features such as emotionalsim, sensitiveness, inclination to 
mysticism  which are characteristic to the female memorists, there are 
clarified similarities and differences among metioned genres. It is noted that 
in autobiography which is the closest genre to the memoir literature 
attention is directed to the moral world of the person.  In memoir main 
attention is directed to the enviroment, historical events and social-political 
processes.  As well as memoir is a genre related with personal life.  

Second chapter of the dissertation is called “Female memorists of 
Azerbaijan”. Memories of Hamida xhanim Javanshir, Surayya Aghaoghlu, 
Dilbar Akhundzadeh, Mushkunaz and Turan Javid who had special places 
in social-political, as well as national artistic history of Azerbaijan nation, at 
the same time carried all the pains of this time on their gentle shoulders are 
drawn into investigation in this chapter.  

It is paid attention to the time concept in each of the studied worksand 
it is shown that two times are confrontedin each memorial literature.  

The third chapter of the work is called “Life of the Prominent 
Azerbaijani Female Representatives of Soviet Period in the Series of 
Artistic-Publicistic Biographies”. In this chapter, in the bibliographic work 
"Zarifa Aliyeva", written by Huseynbala Miralamov, it is focused  more on 
the artistic reflection of outstanding ophthalmologist Zarifa Aliyeva's  life 
stories.  

There are  summarized main regulations  and conclusions gained 
from the investgation in “Summary” part of the dissertation.  

ВАЛИДА ЭЛЬДАР кызы АГАЕВА 

Мемуарная и автобиографическая литература советского 
периода и Азербайджанская женщина 

 

РЕЗЮМЕ  
Представленная диссертация состоит из введения, трех глав, 

заключения и списка использованной литературы.  
Первая глава диссертации называется «Общая характеристика и 

история развития мемуарной и автобиографической литературы». 
Здесь прослеживается история становления и этапы развития 
мемуарной и автобиографической литературы, обращается внимание 
на то, что она является одной из древнейших ветвей мировой 
литературы. Отмечаются такие свойства, как эмоциональность, чувст-
венность, склонность к мистицизму, присущие перу мемуаристок, 
вместе с тем раскрываются сходства и различия между упомянутыми 
жанрами.  

Вторая глава диссертации названа «Азербайджанские мемуарис-
тки». В данной главе к анализу привлечены воспоминания Гамиды 
ханым Джаваншир, Сураи Агаоглу, Дильбар Ахундзаде, Мушкюназ и 
Туран Джавид, оставивших свои следы в социально-политической 
жизни страны, а также истории национальной культуры, в то же время 
доблестно пронесших на своих хрупких плечах все невзгоды своего 
времени. Автор преподносит через произведения вышеназванных стра-
далиц ужасную трагедию, причиненную нашему народу большевицкой 
диктатурой, одновременно ей удалось создать целостный и мужествен-
ный образ азербайджанской женщины, одержавшей верх над самой 
историей.  

Третья глава диссертации называется «Жизнь выдающихся 
представительниц Азербайджана в советский период в цепи литератур-
но-публицистических биографий». В этой главе внимание обращается 
на моменты жизненной истории выдающегося врача-офтальмолога 
Зарифы Алиевой, нашедшие свое художественное отражение через 
перо писателя в биографическом произведении Гусейнбалы Мирала-
мова «Зарифа Алиева».  

В «Заключении» диссертации обобщены основные положения и 
выводы, полученные в ходе исследования. 

